
Ionawr 2008
Annwyl Syr/Madam,

Llety Eisteddfod Genedlaethol Blaenau Gwent a Blaenau’r Cymoedd 2010
Yr Eisteddfod Genedlaethol yw Gŵyl deithiol fwyaf Ewrop a rhwng Gorffennaf 31 a 7 Awst 2010 mi fydd yr ŵyl yn cael ei chynnal ar safle'r Gweithfeydd yng Nglyn Ebwy.  Disgwyliwn oddeutu 170,000 o ymwelwyr i’r ardal yn ystod yr wythnos.  Bydd rhai yn chwilio am lety ac felly mae’n ofynnol i ni baratoi rhestr weddol gyflawn o leoedd i aros.  
Er mwyn cael eich cynnwys ar y rhestr, byddem yn ddiolchgar pe byddech yn cwblhau’r ffurflen amgaeedig a’i dychwelyd i’r cyfeiriad uchod.  Bydd y manylion  yn cael eu cynnwys ar restr o lety fydd ar gael yn yr ardal, ac fe anfonir y manylion at bawb fydd yn cysylltu â Swyddfa’r Eisteddfod.
Bydd y rhai sydd â diddordeb yn cysylltu â chi’n uniongyrchol i wneud trefniadau ac i drafod telerau.  Ni fydd yr Eisteddfod yn gyfrifol am unrhyw drefniant gan mai ar delerau busnes fydd y trefniant rhyngoch.  Ni fyddwn chwaith yn darparu manylion am gyfraddau na chyfleusterau.

Rydym yn awyddus i letya cynifer o ymwelwyr ag sy’n bosibl yn ystod wythnos yr Ŵyl ac felly gwerthfawrogwn unrhyw gymorth.  Nid oes unrhyw dâl am gael eich cynnwys ar y rhestr. 
Gan ddiolch ymlaen llaw am eich cefnogaeth,

Yn gywir iawn,

